
Mikivsuk Thomassen.

Imigassamut katsorsaasutut aalajangersimasumik
ilinniagagarsimanissamik inatsisitigut piumasaqaataasut
saniatigut allatut ilusilimmik katsorsaasutut ilinniagallit
pisortanit, imigassamut pinngitsuuisinnaajunnaarnermik
katsorsaanermi tapiliussatut,
atorluarneqarnerulernissaannik periarfissiuunneqarnissaat
anguniarlugu, Naalakkersuisut peqquneqgarnissaannik

Inatsisartut aalajangiiffigisassaattut siunnersuut.

(Inatsisartuni ilaasortaq Doris Jakobsen Jensen, Siumut)

Qujanaq siunnersuuteqgartumut.

Nunatsinni katsorsaasarneq ukiuni kingullerni atugaalluarlersimasoq
takuneqarsinnaavoq, illogarfinnilu ukunani, ingerlannegartartut
amerlanertsigut, Ilulissani Aasianni Nuummi Qaqortumi Sisimiunilu,
illogarfiit taaneqartuni najugarisaq gimallugu katsorsaanerit
ingerlanneqartarlutik, soorunami periarfissaasut atorlugit
inogarfinnut ornigullutik katsorsaanerit ingerlanneqgarsinnaasarput

Allorfik aqqutigalugu.

Nunarput isorartuvoq piffiit ilaat piffissami

aaliangersimaqqissaatumi katsorsaasarnerit ingerlasarlutik.

Imigassamik aanngajaarniutaasinnaasunillu allanik
ajornartorsiutegaraanni, periarfissagartogarnera inissaminiippoq
tamannalu pingaaruteqgarpoq, tassungalu killittogartarnera
soorunami uggornarpoq inuttut agqusaakkat piaartumik
suliarinegarsimanngikkaangata ilaatigut imigassamik atuineq

annertunerulertarnera ilisimagatsigu.

Inuit Ataqgatigiit ilisarnaataasa ilagaat,
pitsaaliuinermik/pinaveersaartitsinermik pingaartitsinertik.
Siunnersuutigisarsimasatta takussutissaraat assersuutigalugu
akeganngitsumik katsorsartisinnaaneq, ullumikkut inuppassuarnik
atorneqgartoq.

Nunatsinnimi inupassuaqgarpoq, arlaatigut katsorsarneqgarnissamik
pisariagartitsunik.

Meeraanermi imigassartorfiusumi perornerup kingunerisinnaavaa,
kinguaasiutitigut atornerlunneqgarsimanerup kingunerisinnaavaa,
ikinngutinik annaasaqarsimanerit , sakkortuumik arlaatigut
nalaatagarsimanerit , ginngasaaartittarsimanerit , ila amerlagaat
assersuutigisinnaasagut.

Allorfiit ukiumoortumik nalunaarusiaat takugaanni,
atuarneqgarsinnaavoq amerlasuut katsorsarneqgartartuusut.

Soorlu 2021-mi 696-it, 2022-mi 753-it, 2023-mi 801-it Allorfinnut
innersuunnegartarsimasut.

Takusinnaavarput inupassuit katsorsartinnissamik
pisariaqartitsisuusut, ukiunilu ganittumi pisariagartitsinerup
millinissaa takussutissagarsorinanngilaq.

Taammaattumik siunissami katsorsaasut gaffasissumik
iliniarsimasut pisariagartippagut. Inuit katsorsagassat,
misigissusaat, anniaataat, toqgqgortaat, passunneqartussaapput.
Tamannalu pisariagartitsivoq inunnik passusisinnaanermik
ilinlagagarsmasunik. Inuit assigiinngeqigatta, pisariaqartitagullu
assigiinngissinnaammata.

Katsorsaariaatsip pitsassup ilinniarsimanissaa pisariagarluinnartutut
Inuit Ataqatigiit isigaarput.

Imigassamik atornerluineq eqgartoraani,
eqqgarsaatigisariagarparput, ajornartorsiut katsorsaanerinnakkut
gaangerneqgarsinnaanngittoq. Tassami katsorsartittartut amerlasuut
pinngitsuuisinnaajunaarsimasarput, ukiorpassuarni
pinngitsuuisinnaajunnaarnermut ingerlaarsimanerup
kingunerisaanik.

Ajornartorsiut ataatsimut isigisassaavoq, pinaveersaartitsinertaa
pingaarnerutillugu, inuimmi ikiortariagarput naqginninnissaaat
utagginagu.

Siusinaarluni iliuusegarneq, kinguaariinnut ajornartorsiutip
ingerlateqginnginnisaani suliniutit pisariagarput, tassa imaappoq,
meerartagut aallaavigalugit Imigassamik politikkegarneq ukiunut
amerlasuunut ataavartoq pisariagarpoq. Inuiaammi nukittuut
pilersikkusupagut.

Nunatsinnili ilagarpugut ilinniagagarsimasunik imigassammik
atornerluinerup silarsuaani misilittagarlutik sulisimasuni taakkualu
siunissaq eqqgarsaatigalugu pinngitsoorsinnaanngisagut, Allorfimmi
atorfeganngikkaluarlutik sulegataasinnaasunik.

Inuttut ingerlagginniarnermi sakkussaasinnaasumik pissarsisimaneq
assigiinngitsutigut iluaqutiginegartartut tamakkua sakkussatut
atorluarsinnaaneri isiginiarnegartariagarput.

Inogarfiit ilaanni atorluarneqgarsinnaasut iluaqutaasinnaasullu
annertusartuarnissaat pingaaruteqgarpog.

Ilagarpugut imigassamik ajornartorsiuteqanngikkaluarlutik inuttut
ingerlagqikkusuttunik inuunerluutiginegarsinnaasuniit
anillakkusuttunik alloriarusuttunik.

Siunnersuutigineqartoq tunngavigalugu Inuit Ataqgatigiinniit ,
katsorsaanermik misilittagallit ilanngullugit, qulaajaasogarnissaa
innersuussutigaarput.

Taama oqgaaseqarluta siunnersuut taperserlugu Ilaqutariinnermut
Peqqgissutsimullu ataatsimiititaliamut ingerlateqipparput.



